
თსუ ჰუმანიტარულ მეცნიერებათა ფაკულტეტის არქეოლოგიის
სამაგისტრო პროგრამით არქეოლოგიის მაგისტრის აკადემიური

კრედიტი.

პროგრამაზე დაშვების
წინაპირობა

თსუ ჰუმანიტარულ მეცნიერებათა ფაკულტეტის არქეოლოგიის
სამაგისტრო პროგრამაზე დაშვების წინაპირობებია:

• ჰუმანიტარული და სოციალური მეცნიერებების ან მათ
დარგებსა და ქვედარგებში მინიჭებული ბაკალავრის (ან
მასთან გათანაბრებული დიპლომირებული სპეციალისტის)
ხარისხი, ან შესაძლებელია გავლილი ჰქონდეს
არქეოლოგიის დამატებითი (minor) პროგრამა.

• საერთო სამაგისტრო გამოცდის ჩაბარება;
• გამოცდის ჩაბარება სპეციალობაში;
• უცხოური ენის (ინგლისური/ გერმანული/ფრანგული) B1

დონეზე ცოდნის დადასტურება გამოცდით ან
საერთაშორისო აღიარების მქონე სერთიფიკატით
(სამაგისტრო პროგრამის დამთავრებამდე B2 დონემდე ენის
ცოდნის გაუმჯობესების პერსპექტივით).

უცხო ქვეყნის მოქალაქეების ჩარიცხვა ხდება კანონმდებლობით
დადგენილი წესის შესაბამისად.

საგანმანათლებლო პროგრამის
მიზანი

არქეოლოგიის სამაგისტრო პროგრამის მიზანია აკადემიური
სივრცისა და შრომის ბაზრის მოთხოვნების შესაბამისად

მოამზადოს კვალიფიციური სპეციალისტი, რომელსაც შეუძლია:

• არქეოლოგიური ცოდნის მნიშვნელობას გაანალიზება
კაცობრიობის განვითარების ობიექტური კანონების
დადგენისა და ისტორიული მოვლენების
რეკონსტრუირების პროცესში;

• მატერიალური ნაშთის ზოგადი ქრონოლოგიური და
კულტურული კუთვნილების განსაზღვრა, მისი სამეცნიერო
და ეროვნული მნიშვნელობის დადგენა;

• ცივილიზაციათა კულტურულ–ისტორიული ევოლუციის
ჭრილში კავკასიის რეგიონის, განსაკუთრებით კი
საქართველოს ტერიტორიის მნიშვნელობის განსაზღვრა;

• არქეოლოგიური კვლევის მეთოდების გამოყენება სამეცნიერო
კვლევის წარმოებისას;

• ისტორიული ხასიათის წერილობით ინფორმაციის მოძიება
სხვადასხვა წყაროდან, მისი შეჯერება არქეოლოგიურ,
მატერიალურ კულტურასთან და აღნიშნულის
საფუძველზე მონაცემთა განზოგადება და საკუთარი
დასკვნების ჩამოყალიბება;

• დამოუკიდებელი აკადემიური მუშაობა და მუშაობა
აკადემიურ ჯგუფებში; უახლესი ცოდნით აკადემიურ
სფეროში საკუთარი წვლილის შეტანა, ცოდნის გაცვლა-
გავრცელება აკადემიურ და არააკადემიურ საზოგადოებაში;

• მეცნიერების და აკადემიური თავისუფლების
განსაკუთრებული მნიშვნელობის გათავისება სოციალურ
ევოლუციაში; თვითშეფასება, საკუთარი და განსხვავებული
აზრის პატივისცემა; განსხვავებული კულტურების და,
ზოგადად, კულტურული მემკვიდრეობის პატივისცემა,
საერთო-ევროპული ღირებულებების გათავისება.

სწავლის შედეგები

არქეოლოგიის სამაგისტრო პროგრამის კურსდამთავრებული
ფლობს თეორიული ცოდნას და გამომუშავებული აქვს
პრაქტიკული უნარები, რათა გაიაზროს დარგში არსებული
კონკრეტული პრობლემები, მონახოს მათი კვლევისათვის საჭირო
გზები, განივითაროს კვლევის სტრატეგიულად დაგეგმვის უნარი,
შეიმუშაოს ორიგინალური იდეები, რაც ფუნდამენტური
წინაპირობაა მისი დასაქმებისათვის, შემდგომ საფეხურზე
(დოქტორანტურაში) სწავლისათვის და კვლევის
დამოუკიდებლად წარმართვისათვის.

ა) ცოდნა და გაცნობიერება კურსდამთავრებული
• ღრმად და სისტემურად აანალიზებს არქეოლოგიური

ცოდნის მნიშვნელობას კაცობრიობის განვითარების
ობიექტური კანონების დადგენისა და ისტორიული
მოვლენების რეკონსტრუირების საქმეში;

• არგუმენტირებულად განსაზღვრავს მთლიანად კავკასიის
რეგიონისა და, განსაკუთრებით კი, საქართველოს როლსა და

მნიშვნელობას ცივილიზაციათა კულტურულ-ისტორიული
ევოლუციის ჭრილში;

• არტეფაქტებზე და სხვა მატერიალურ ძეგლებზე
დაყრდნობით დამაჯერებლურად ახდენს ეპოქისა და
კულტურული მოდელის რეკონსტრუქციას;

• სიღმისეულად მიმოიხილავს მსოფლიოში უძველესი
საზოგადოებების კულტურულ მემკვიდრეობას;

• შესაბამისი მეთოდოლოგიის მეშვეობით
არგუმენტირებულად განსაზღვრავს მატერიალური ნაშთის
ზოგად ქრონოლოგიურ და კულტურულ კუთვნილებას,
ადგენს მის მნიშვნელობას სამეცნიერო და ეროვნული
თვალსაზრისით;

• აღწერს და დეტალურად ახასიათებს სხვადსახვა პერიოდის
ნივთიერი კულტურის უმთავრესი არქეოლოგიური
ძეგლებს; აღწერს და აანალიზებს ანტიკური არქეოლოგიის
დარგში და თანამედროვე პერიოდში ჩატარებული
კვლევა–ძიების ძირითადი მიღწევებს.

ბ) უნარები კურსდამთავრებული
• ფლობს მონაცემთა შეგროვების, ანალიზის და სათანადო

დასკვნების გაკეთების სხვადასხვა მეთოდებსა და
საშუალებებს;

• აგროვებს, განაზოგადებს, ამუშავებს, აანალიზებს და
აფასებს მასალას, რაც საშუალებას აძლევს
კომპლექსური პრობლემების გადაწყვეტისათვის მოიძოს
ახალი, ორიგინალური გზები;

• მოიძიებს ისტორიული ხასიათის წერილობით
ინფორმაციის სხვადასხვა წყაროდან, აჯერებს მას
არქეოლოგიურ, მატერიალურ კულტურასთან და
აღნიშნულის საფუძველზე განაზოგადებს და აყალიბებს
საკუთარ დასკვნებს;

• საკუთარ და სხვათა ხედვას როგორც წერილობითი, ასევე
ზეპირსიტყვიერი გზით წარუდგენს დარგის
სპეციალისტებსა და არასპეციალისტებს სათანადო
დარგობრივი ტერმინოლოგიის გამოყენებით;

• ადგენს საჯარო გამოსვლისა და სამეცნიერო ნაშრომის
ტექსტს აკადემიური ნორმებისა და სტანდარტების დაცვით;

• ადარებს სხვადასხვა მასშტაბისა და შინაარსის რუკებს და
აფასებს მოვლენათა სივრცული გავრცელების
თავისებურებებს; ატარებს კარტომეტრიულ გაზომვებს
ტოპოგრაფიული რუკის გამოყენებით.

გ) პასუხისმგებლობა და
ავტონომიურობა

კურსდამთავრებული
• დამოუკიდებლად ეძებს ინფორმაციას ნებისმიერი

მასალის შესახებ როგორც ინტერნეტის საშუალებით,
ასევე საველე პირობებში;

• მოქმედებს როგორც საკუთარი სამეცნიერო შეხედულების,
ასევე განსხვავებული აზრის პატივისცემის პრინციპით;

• დამოუკიდებლად გეგმავს და წარმართავს კვლევით სამუშაოს
საკუთარი და ჯგუფის სხვა წევრების შესაძლებლობების
გათვალისწინებით.

• ოპერირებს გადარჩევისა და განზოგადების პრინციპებითა
და საშუალებებით და დამოუკიდებლად წარმართავს
კვლევას.

სწავლება-სწავლის მეთოდები არქეოლოგიის სამაგისტრო პროგრამა სწავლის შედეგების
მისაღწევად იყენებს სხვადასხვა მეთოდს.

თეორიული სწავლების მეთოდებში: ლექციები – ვერბალური
გადმოცემისა და ინტერაქციული სწავლების მეთოდი; წიგნზე
მუშაობის მეთოდი; ახსნა-განმარტებითი მეთოდი, ანალიზი და
სინთეზი; სასემინარო სამუშაო ჯგუფებში სტუდენტთა
ჩართულობა (დებატები და დისკუსიები); სტუდენტთა მიერ
მასალის ათვისებისათვის გამოყენებულია როგორც ზეპირი
(სასემინარო), ასევე წერითი მეთოდები და პრეზენტაციები.

პრაქტიკული მეთოდების სწავლებას განსაკუთრებული
მნიშვნელობა აქვს და მოიცავს როგორც საველე არქეოლოგიურ
სამუშაოებს, საველე ანთროპოლოგიურ მასალებთან მუშაობას,
კარტოგრაფირებისა და გეოდეზიის სამუშაოებს, ასევე ფონდებში
მუშაობას.

შეფასების სისტემა თბილისის სახელმწიფო უნივერსიტეტში მოქმედებს შემდეგი
სახის შეფასების სისტემა:

ა) ხუთი სახის დადებითი შეფასება:
• ფრიადი – შეფასების 91-100 ქულა;
• ძალიან კარგი – მაქსიმალური შეფასების 81-90 ქულა;
• კარგი – მაქსიმალური შეფასების 71-80 ქულა;
• დამაკმაყოფილებელი – მაქსიმალური შეფასების 61-70

ქულა;
• საკმარისი – მაქსიმალური შეფასების 51-60 ქულა.

ბ) ორი სახის უარყოფითი შეფასება:
(A) (FX) ვერ ჩააბარა – მაქსიმალური შეფასების 41-50 ქულა,

რაც ნიშნავს, რომ სტუდენტს ჩასაბარებლად მეტი მუშაობა
სჭირდება და ეძლევა დამოუკიდებელი მუშაობით
დამატებით გამოცდაზე ერთხელ გასვლის უფლება;

(B) (F) ჩაიჭრა – მაქსიმალური შეფასების 40 ქულა და ნაკლები,
რაც ნიშნავს, რომ სტუდენტის მიერ ჩატარებული სამუშაო
არ არის საკმარისი და მას საგანი ახლიდან აქვს
შესასწავლი.

FX-ის მიღების შემთხვევაში დამატებითი გამოცდა ინიშნება
დასკვნითი გამოცდის შედეგების გამოცხადებიდან არანაკლებ 5
დღეში.
დამატებით გამოცდაზე მიღებულ შეფასებას არ ემატება დასკვნით
შეფასებაში მიღებული ქულათა რაოდენობა.
დამატებით გამოცდაზე მიღებული შეფასება არის დასკვნითი
შეფასება და აისახება სასწავლო კურსის საბოლოო შეფასებაში.
დამატებით გამოცდაზე მიღებული შეფასების გათვალისწინებით
საგანმანათლებლო კომპონენტის საბოლოო შეფასებაში 0-
50 ქულის მიღების შემთხვევაში, ფორმდება F – 0 ქულა.
მინიმალურ შეფასებას წარმოადგენს 51 ქულა.

ერთი და იმავე სავალდებულო საგანში სამჯერ F შეფასების მიღება
წარმოადგენს სტუდენტის სტატუსის შეწყვეტის საფუძველს. ამ
შემთხვევაში სტუდენტს უფლება აქვს ისარგებლოს მობილობით.

გამოცდაზე დაშვების წინაპირობა: სტუდენტს სემესტრის
განმავლობაში დაგროვილი უნდა ჰქონდეს არანაკლებ 21 ქულა.

გამოცდა ჩაბარებულად ითვლება, თუ სტუდენტი აგროვებს
დასკვნითი გამოცდის 50%.

დასაქმების სფეროები არქეოლოგიის მაგისტრს შეუძლია დასაქმდეს არქეოლოგიურ
ექსპედიციებში – გათხრებზე, მუზეუმებში, არქივებში,
სპეციალიზებულ ლაბორატორიებში და ზოგადად,
სიძველეთმცოდნეობის დარგში არსებულ სხვადასხვა სახელმწიფო
და კერძო სტრუქტურებში, შესაბამისი პროფილის სამეცნიერო-
კვლევით დაწესებულებებში. გარდა ამისა, არქეოლოგიის
მაგისტრს შეუძლია სწავლის გაგრძელება სწავლების შემდგომ
საფეხურზე – დოქტორანტურაში სხვადასხვა მიმართულებაზე.

სწავლის საფასური საქართველოს
მოქალაქე და უცხო ქვეყნის
მოქალაქე სტუდენტებისათვის

უმაღლესი განათლების პირველი საფეხურის სწავლის წლიური
საფასური საქართველოს მოქალაქე სტუდენტებისთვის შეადგენს
2250 ლარს.
უცხო ქვეყნის მოქალაქე სტუდენტებისთვის უმაღლესი
განათლების მეორე და მესამე საფეხურებზე სწავლის წლიურ
საფასურს ადგენს უნივერსიტეტი, ფაკულტეტი ან პროგრამა
საქართველოში მოქმედი კანონმდებლობის, საქართველოს
ხელისუფლების მიერ დადებული და რატიფიცირებული
შეთანხმებების მიხედვით.

პროგრამის
განხორციელებისათვის საჭირო
ადამიანური და მატერიალური
რესურსი

სამაგისტრო პროგრამაზე სწავლების პროცესს წარმართავენ
ლექტორ-მასწავლებლები:

• ვახტანგ ლიჩელი – პროფესორი
• მარინე ფუთურიძე – ასოცირებული პროფესორი
• ზვიად კვიციანი – ასოცირებული პროფესორი

• კონსტანტინე ფიცხელაური – ასოცირებული პროფესორი
• დავით ნასყიდაშვილი – ასისტენტი
• ქეთევან ხუციშვილი – პროფესორი
• ნინო სამსონია – ასოცირებული პროფესორი
• ნინო კალანდაძე – მოწვეული ლექტორი
• ლიანა ბითაძე – მოწვეული ლექტორი
• ნინო თავართქილაძე – მოწვეული ლექტორი
• ანა თეთრუაშვილი – მოწვეული ლექტორი
• თენგიზ გორდეზიანი – მოწვეული ლექტორი
• ეკა კვირკველია – მოწვეული ლექტორი
• ირაკლი ანჩაბაძე – მოწვეული ლექტორი
• ალექსანდრე ტყეშელაშვილი – მოწვეული ლექტორი
• ლელა მიქაბერიძე – მოწვეული ლექტორი

არქეოლოგიის სამაგისტრო პროგრამა ხორციელდება თსუ
ჰუმანიტარულ მეცნიერებათა ფაკულტეტის არქეოლოგიის
სასწავლო – სამეცნიერო ინსტიტუტის ბაზაზე თსუ I კორპუსში
(ი. ჭავჭავაძის გამზ. №1). გარდა თსუ-ს არქეოლოგიის
ინსტიტუტის ბიბლიოთეკისა, თსუ-სა და საქართველოს
ეროვნული მუზეუმის ოთ. ლორთქიფანიძის არქეოლოგიურ
ინსტიტუტს შორის არსებული მემორანდუმის საფუძველზე
არქეოლოგიის სამაგისტრო პროგრამის სტუდენტებს
საშუალება აქვთ გამოიყენონ არქეოლოგიის ინსტიტუტის
ბიბლიოთეკა, და მატერიალურ-ტექნიკური ბაზა.
სტუდნტებს შეუძლიათ გამოიყენონა გრაკლიანი გორის
მუზეუმის ფონდები და არქეოლოგიური მონაპოვარი.

სტუდენტთა განკარგულებაშია რეგულარულად
მოქმედი საერთაშორისო არქეოლოგიური ექსპედიციის
მონაპოვარი, ახლად მოპოვებული და მუდმივად შევსებადი
არქეოლოგიური მასალა, კომპიუტერული ტექნიკა, თსუ-ს
არქეოლოგიის ინსტიტუტის ბაზაზე ჩამოყალიბებული
არქეოლოგიური ლაბორატორია, სადაც უზრუნველყოფილია
მოპოვებული არქეოლოგიური მასალის საკონსერვაციო-
სარესტავრაციო სამუშაოები.

საველე ანთროპოლოგიურ მასალასთან მუშაობას
სტუდენტები შეძლებენ თსუ ისტორიისა და ეთნოლოგიის
ინსტიტუტის ანთროპოლოგიურ ლაბორატორიაში.

გარდა ამისა, არქეოლოგიის სამაგისტრო პროგრამის
სტუდენტებს საშუალება აქვთ, რომ ისარგებლონ
ჰუმანიტარულ მეცნიერებათა ფაკულტეტის და
საუნივერსიტეტო ბიბლიოთეკებით, უნივერსიტეტის
სხვადასხვა კორპუსებში განთავსებული რესურს-ცენტრებით.
თსუ-ს სტუდენტებს და პროფესორ-მასწავლებლებს შეუზღუდავი
და ულიმიტო წვდომა აქვთ ისეთ ელექტრონულ ბაზებსა და

ჟურნალებზე, როგორებიცაა:   EBSCO Publishing, Cambridge
University Journals, JStor, Scopus და სხვა.
https://www.tsu.ge/ka/library/page/893.

ადამიანური და მატერიალური რესურსიდან გამომდინარე,
პროგრამაზე შესაძლებელია 10-15 სტუდენტის მიღება.

პროგრამის ფინანსური
უზრუნველყოფა

პროგრამის ფინანსური უზრუნველყოფა ხდება თსუ-ს
ჰუმანიტარულ მეცნიერებათა ფაკულტეტის ბიუჯეტიდან,
რომელიც უნივერსიტეტის ბიუჯეტის შემადგენელ ნაწილს
წარმოადგენს. საფაკულტეტო ბიუჯეტი უზრუნველყოფს
პროგრამის განხორციელებაში ჩართული აკადემიური
პერსონალისა და მოწვეული ლექტორების შრომის ანაზღაურებას,
პროგრამის მატერიალურ–ტექნიკური ბაზის მოვლასა და
სრულყოფას, პროგრამის ფარგლებში დაგეგმილ საველე
სამუშაოებს.

დამატებითი ინფორმაცია
(საჭიროების შემთხვევაში)

არქეოლოგიის სამაგისტრო პროგრამას ემსახურება
მაღალკვალიფიციური აკადემიური პერსონალი, რომელსაც
გააჩნია ფართო საერთაშორისო კავშირები. პროფესორები
სისტემატურად იღებენ მონაწილეობას საერთაშორისო
კონფერენციებსა და ერაზმუს+-ის გაცვლით პროგრამებში.
მათ გააჩნიათ მრავალი პუბლიკაცია უცხოურ ჟურნალებში.
არსებობს მჭიდრო თანამშრომლობა მთელ რიგ უცხოურ
უნივერსიტეტებთან თუ კვლევით ცენტრებთან. ყოველივე ეს
უზრუნველყოფს სწავლების მაღალ სტანდარტს.


